
      Pebrero 9, 2010 
 

May Isang Linggo na Lamang ang mga Beterano ng WWII  
Para Mag-Aplay sa Bago at Isang-Beses na Benepisyo; 
Dapat Matanggap ng USDVA Lahat Ng Aplikasyon Bago 

Mag Pebrero 16, 2010 
 

 
         Lahat ng aplikasyon ng mga Pilipinong beterano ng WWII para tumanggap ng 
mga benepisyong ipinagkakaloob ng probisyon ng 2009 Filipino Veterans Equity 
Compensation ng American Recovery and Reinvestment Act (ARRA) of 2009 ay dapat 
matanggap ng opisina ng U.S. Department of Veterans Affairs (USDVA) bago mag 
Pebrero 16, 2010.  
 
         Ang mga naturang benepisyo, na bago at isang beses lamang ibibigay, ay nabuo 
nang ipinasa ng Kongreso ng Amerika at nilagdaan ni Pangulong Obama ang ARRA 
noong Pebrero 2009 bilang pagkilala sa serbisyo ng mga kwalipikadong beterano.  
 
         Ang mga naturang benepisyo ay bago at minsan lamang ibibigay sa mga 
kwalipikadong beterano o mga biyuda o biyudo ng kwalipikadong beterano na nag-
aplay bago namatay. Kakailanganin pang gumawa ang Kongreso ng Amerika ng 
bagong batas upang maibigay ang mga naturang benepisyo sa iba pang naulila ng 
beterano. Ang bawat aplikasyon ay mabilis na ipuproseso upang matanggap agad ng 
mga kwalipikadong beterano ang benepisyo.  
 
         Mula nang ipamahagi ang naturang benepisyo hanggang noong Disyembre 29, 
mahigit na sa 11,300 na mga kwalipikadong beterano o ang kanilang naulilang asawa 
ang tumanggap na ng benepisyong umabot na sa halos 6.4 bilyong piso ang kabuuang 
halaga. Halos kalahati ng 6.4 bilyong piso ay ibinigay sa mga Pilipinong beterano na 
naging mamayan na ng Amerika, at ang kalahati ay ibinigay naman sa Pilipinong 
beterano na di mamamayan ng Amerika.  
 

Yaong mga hindi sigurado kung sila nga ay kwalipikado ay inaanyayahan 
pa ring mag-aplay bago dumating ang deadline, kahit hindi pa sila 
makapagsumite kaagad ng kumpletong dokumentasyon tungkol sa kanilang 
serbisyong militar.  Ang kailangan lang munang isumite ay isang nilagdaang 
aplikasyon.  Kung kakailanganin pa ang karagdagang dokumentasyon, ang 
USDVA na ang makikipagugnay sa ibang tanggapan para makuha ang kailangang 
dokumento, o kaya ay susulatan ng USDVA ang aplikante upang ipaalam sa 

kaniya kung ano pa ang mga karagdagang impormasyon o dokumentasyon na 
kailangan. 
 
         Walang “master list” na gagamitin para sa pamamahagi ng naturang benepisyo 
sa mga kwalipikadong beterano. Bawat aplikasyon ay dedesisyunan ayon sa merito 
nito. Lahat ng mga beterano na sa kanilang palagay ay kwalipikado sila ay hinihikayat 
na mag-aplay agad. Libre at simple lang ang pag-aaplay. Hindi kailangang magbayad 
kanino man upang kumpletuhin ang “application form.”  
 
         Ang aplikasyon ay maaring ipadala sa Embahada sa pamamagitan ng koreyo. 
Kung ipadadala iyon sa koreyo, pinapayuhan ang beterano na ipadala iyon nang maaga 
upang matiyak na matatanggap iyon ng Embahada bago mag Pebrero 16, 2010. Hindi 
sapat na ihulog ang aplikasyon sa koreyo sa mismong petsa ng deadline. Dapat 
matanggap ng USDVA ang aplikasyon bago mag-deadline.  
 
          Maari ring personal na isumite ng mga beterano ang kanilang aplikasyon sa 
tanggapan ng USDVA sa Embahada ng Estados Unidos. Maaring tawagan ang USDVA 
sa (632) 528-2500 para sa karagdagang detalye tungkol dito. Kung nasa labas ng 
Maynila ang beterano, maari siyang tumawag ng walang bayad sa 1-800-1888-5252. 
Hindi na kailangang kumuha pa ng appointment ang beterano upang magsumite 
lamang ng paunang aplikasyon para sa naturang benepisyo.  
 
  Ang mga beteranong nakapag-aplay na ay tatanggap ng acknowledgment 
receipt mula sa USDVA. Hindi na kailangang magsumite ng maraming aplikasyon o ng 
karagdagang impormasyon tungkol sa kanilang serbisyong militar kung hindi hinihingi 
ng USDVA. 
 

Ang USDVA ay magpapadala ng mga empleyado upang tumanggap ng 
aplikasyon para sa "Filipino Veterans Equity Compensation" sa Philippine Veterans 
Affairs Office (PVAO) sa Camp Aguinaldo simula sa Lunes, Pebrero 8, 2010 hanggang 
Martes, Pebrero 16, 2010 - ang huling araw ng pag-aaplay, mula 7:30 ng umaga 
hanggang 4:30 ng hapon. Hindi na kailangang magpa-apointment. 
 

Ang tanggapan ng USDVA sa US Embassy ay magbubukas sa Lunes, Pebrero 
15, 2010, mula 8:00 ng umaga hanggang 3:30 ng hapon upang tumanggap ng 
aplikasyon para sa "Filipino Veterans Equity Compensation" (benepisyo para sa mga 
sundalong nagsilbi noong World War II). Hindi na kailangang magpa-appointment. Ang 
ibang mga tanggapan sa US Embassy ay mananatiling nakasara sa araw na ito dahil sa 
paggunita ng America sa President's Day. 

Ang USDVA ay tatanggap rin ng mga tawag tungkol sa "Filipino Veterans Equity 
Compensation" sa Lunes, Pebrero 15, 2010 mula 8:00 ng umaga hanggang 3:30 ng 
hapon. Tumawag lamang sa 528-2500 kung kayo ay nasa Metro Manila o sa libreng 
numero 1-800-1888-5252 kung kayo ay nasa labas ng Metro Manila.   

Si VA Assistant Direktor Rick Johnson ay mamumuno sa Outreach Team ng 
USDVA sa Davao City sa Pebrero 11, 2010 upang tumanggap ng mga aplikasyon para 
sa Filipino Veterans Equity Compensation mula sa rehiyon ng Davao.  

         Ang mga instruksyon para pag-aaplay sa minsanang benepisyo ay maaring 
makita sa website ng Embahada sa: http://manila.usembassy.gov . 
 

### 
     

 

http://www.manila.usembassy.gov/
http://manila.usembassy.gov/

